
«Сейфуллин оқулары-14: Жастар, ғылым, инновациялар: цифрландыру – жаңа даму 
кезеңі» атты Республикалық ғылыми-теориялық = Материалы Республиканской научно-
теоретической конференции «Сейфуллинские чтения-14: Молодежь, наука, 
инновации: цифровизация – новый этап развития». - 2018. - Т.І, Ч.3 – Б. 210-212 

 
ҰЯЛЫ БАЙЛАНЫС СИГНАЛДАРЫНЫҢ КҮШЕЙТКІШТЕРІН 

ОРНАЛАСТЫРУ ЖАЙЫНДА 
 

Биболов Б.И., Алтайбаева А.Б. 
 

Күшейткіш – белігіл бір жиіліктер диапазонында электрлік 
тербелістерді күшейтуге арналған құрылғы болып табылады [1]. 

Электронды күшейткіш дегеніміз жартылай өткізгішті немесе 
электровакуумды элементтермен реттелетін электр сигналдарын күшейтетін 
құрылғы. 

Ұялы байланыс күшейткішін таңдау және есептеу үшін өлшеуіш 
құрылғысы бар маманның өлшемдер жүргізгені жөн: 

– Объект орналасқан жерде ұялы байланыс операторларының 
радиосигналдарын есептеу; 

– Қабылдағыш антеннаның типі мен орнату орнын таңдау; 
– Репитер моделін, ішкі антенна және олардың санын таңдау. 
Репитер 1800 – ұялы байланыстың сигналын 1800 МГц 

диапазонындағы күшейткіш. БС әсер ету радиусының төмендігінен берілген 
диапазон қала ішінде немесе тығыздығы жоғары пунктарда қолданылады. 
900 МГц диапазонымен салыстырғанда жоғары өткізгіштікке ие, яғни бір 
уақытта сөйлесетін абоненттердің көп бөлігіне қызмет көрсете алады. 
Басқаша айтқанда, аталмыш репитер қала кеңселері, сауда және бизнес 
орталықтарға арналған [2]. 

Қазіргі сәтте 1800 МГц жиілігінде 2G/GSM байланыс желісі жұмыс 
жасайды. Алайда Еуропада осы жиілікте төртінші ұрпақ желілері 
4G/LTE1800 дамып келе жатыр, ал бізде осында TELE2 операторы ұсынған 
желі бар. 4G/LTE1800 желісінің қалаларда толықтай қамтуы 2017 жылдың 
соңына көзделіп отыр. 

Қазіргі уақытта 900 МГц диапазоны 2G/GSM желілері үшін 
қолданылуда. Яғни ең кең таралған стандарт. Алайда соңғы жылдары осы 
диапазонда ұялы байланыс операторлары 3G/UMTS900 стандартын таратуда. 

3G технология дыбыстық хабарламалар ғана емес, сонымен ғана 
интернетке қолжетімділікті қамтамасыз етеді. Операторлар 900 МГц 
диапазонынан бас тартады деген ақпарат бар, алайда физиканың заңдарының 
тұрғысынан бұл мүмкін емес жағдай. Мысалы 900 МГц диапазон үшін әсер 
ету радиусы 35 км тең, ал кейде 70 км жетіп жатады. 1800-2000 МГц жұмыс 
жасайтын БС 5-15 км радиусты ғана қамти алады. Сәйкесінше, аса жоғары 
жиілікпен біздің ен даламызды жабу мүмкін еместігіне және экономикалық 
тұрғыдан тиімсіз екеніне көзіміз жетті [3]. 



Кей жағдайларда кейбір облыстың ұялы байланыс операторалары 900 
МГц диапазонда жұмыс жасамайды. Бұл радиожиіліктерді таратудың 
мемлекеттік комитетінің лицензия берумен негізделеді. TELE2 сондай 
операторлардың бірі, ол тек 1800 МГц диапазонда жұмыс жасайды. 

Репитер 3G – 2000 МГц диапазонындағы ұялы байланыс сигналының 
күшейткіші. Бұл жиіліктер диапазоны үшінші ұрпақ желілеріне арнайы 
бөлінген. Осылайша, репитер 3G ала отырып, екі мәселені шеше аламыз. 
Соңғы уақытта 900 МГц диапазонда ұялы байланыс операторлары 3G 
таратуда.  

Сондай-ақ ұялы байланыс күшейткіштерінің түрлерін да қарастырып 
өтейік. 900 МГц диапазоны үшін күшейткіштер бар, күшейткіштің модулінің 
атауында 900 мәні көрсетілген. Олар қала ішінде де, сыртында да 
қолданылатындықтан әмбебап болып саналады. 1800 МГц диапазонының 
күшейткіштері аса көп абонентерге арналған: кеңселер, бизнес және сауда 
орталықтары. Күшейткіштер қуат бойыншада бөлінеді. Идеал жағдайда 
күшейткішті алма бұрын, арнайы маманмен ақылдасқан жөн [4]. 

Заманауи өмірде кез-келген жұмыс процесін ұялы байланыссыз 
қарастыру мүмкін емес. Кез-келген процеспен оперативті басқару ұялы 
байланыс жүйесіне негізделген. Бизнес орталықтарындағы ұялы байланыс 
сигналының әлсіздігі қоршағана ғимараттардың биіктігімен, көптігімен және 
металл әйнек фасадтың болуымен түсіндіріледі. Заманауи технологиялар 
әйнектерді мықтылығы жоғары және жылутаратуы төмен аллюминий және 
темір секілді металлдардан жасайды, ал металл, баршамызға мәлім, 
радиотолқындарды экрандайтын материал болып табылады. 

Осындай көп кездесетін мәселенің шешімі ұялы байланыс жүйесінің 
күшейткіштерін ғимараттың ішінде қондыру болып табылады. Соңғы 
жылдары бұл жүйе ірі ғимарттар салынар алдында жобалық құжатнамада 
келтірілетін болды. Осындай жүйенің өзегі ұялы байланыс жүйесінің 
күшейткіші болып табылады. Күшейткіштер сервер орналасатын бөлмелерде 
қондырылады. Жұмыс істеу принципі өте қарапайым. Ұялы байланыс 
операторларынан антенн арқылы базалық станса сигналды күшейткіштер 
алады. Мультидиапазонды жүйені қолданатын болсақ, сыртқы антенналар 
саны екеу болады. Содан соң, сигнал күшейткішінен қуат бөлгіш арқылы 
ішкі антеннаға үлестіріледі. Ішкі антенналар саны жүзге дейін жетуі мүмкін, 
ол ғимараттың ауданына байланысты болады [5].  

Ұялы телефон – ұялы байланыстың әртүрлі стандартында жасай 
беретін әмбебап құрылғы болып табылады. Ал күшейткіштер белігілі бір 
стандартқа арналып қана жасалынады. Кейбір бизнес орталықтарда 
мультидиапазонды жүйелер қойылады, яғни ішкі антенналар бір уақытта 
барлық ұялы байланыс стандартары – GSM 900, GSM 1800 және 3G/UMTS 
тарата алады. Мұндай жүйелердің өткізгіштік қабілетінің қоры өте жоғары 
болады [6]. 

